
Можа, не тое выдавалі?
Фактычна сустрэча Лука-

шэнкі з лаяльнымі пісьменні-
камі ператварылася ў разнос. 
Напачатку кіраўнік Беларусі 
троху іх аблашчыў за выканан-
не задачы “аб’яднання здаро-
вых творчых сіл”, аднак неўза-
баве кампліменты ў Лукашэнкі 
скончыліся. Пералічыўшы усё, 
што дзяржава зрабіла для 
пісьменнікаў (у прыватнасці, 
16 мільярдаў рублёў датацый 
з бюджэту на выданне твораў 
агульным накладам больш за 
2 мільёны асобнікаў), “фунда-
тар” пацікавіўся вынікамі. Яны 
аказаліся жахлівымі.

Паводле самога Лукашэн-
кі, запатрабаванасць твораў 
праўладных пісьменнікаў 
застаецца сур’ёзнай прабле-
май. Амаль палова з іх (тво-
раў, а не пісьменнікаў) не 
раскуплена. Гэта, адзначым, 
пры наяўнасці дзяржзамовы 

на набыццё кніг “правільных 
аўтараў” бібліятэкамі.

“Можа, не тое выдавалі?” 
— запытаўся з гэтай нагоды 
Лукашэнка. Дакладна, не тое. 
Каб у гэтым пераканацца, 
дастаткова спыніць на вулі-

цы 100 чалавек і папрасіць 
іх назваць хаця б адзін твор 
прадстаўнікоў чаргінцоўскага 
саюза пісьменнікаў, з якім яны 
азнаёміліся за час існавання 
гэтай арганізацыі. Упэўнены, 
што адказам будзе маўклівы 
ступар...

Нават Лукашэнка звяр-
нуў увагу на тое, што сярод 
твораў, якія выдаюцца пры 
дзяржпадтрымцы, мільгацяць 
імёны адных і тых жа аўтараў. 
“Дык чым вы кіруецеся: мас-
тацкім набыткам альбо іншымі 
меркаваннямі?” — запытаўся 
Лукашэнка.

Памер платы за карыстан-
не інтэрнатам цяпер будзе 
залежаць ад камфортнасці і 
ўмоў пражывання студэнтаў 
і навучэнцаў. З гэтай мэтай 
усе інтэрнаты падзелены на 
тры катэгорыі. Самым да-
рагім стане пражыванне ў 
інтэрнаце 1-й катэгорыі. Да 
іх адносяцца новабудоўлі, 
дзе памяшканні падзелены 
на блокі, што складаюцца з 
пакояў, санвузла і кухні. Пра-
жыванне ў інтэрнаце 2-й ка-
тэгорыі будзе больш танным, 
таму што кухня агульнага ка-
рыстання знаходзіцца на па-
верcе, а ў блоку ёсць толькі 
пакоі і санвузел. У інтэрнаце 
3-й катэгорыі кухні, санвуз-
лы, душавыя памяшканні — 
агульнага карыстання.

Для студэнтаў ВНУ і фа-
культэтаў даўніверсітэцкай 
падрыхтоўкі плата за пра-
жыванне ў інтэрнатах будзе 
дыферэнцыраванай. Яны 
будуць плаціць тры базавыя 
велічыні (105 тыс. рублёў) за 
пражыванне ў інтэрнаце 1-й 
катэгорыі, дзве (70 тыс. руб-
лёў) — 2-й катэгорыі, адну (35 
тыс. рублёў) — 3-й катэгорыі.

Для іншых катэгорый 
навучэнцаў устаноўлены ін-
шыя памеры платы. Згодна 
з пастановай, за інтэрнаты 
ўсіх катэгорый навучэнцы, 
якія атрымліваюць агуль-
ную сярэднюю адукацыю, 
будуць плаціць 0,25 базавай 
велічыні, навучэнцы ПТВ — 
0,4 базавай велічыні (14 тыс. 
рублёў), навучэнцы ССНУ — 
0,7 базавай велічыні (24 тыс. 
500 рублёў).

Марына нОСаВа, 
БелаПан

 наВіна

каб аформіць падпіску “тут і цяпер”, трэба адправіць смс са сваім адрасам 
на нумар 8 10 370 672 829 35 

Пастановай Савета 
Міністраў № 1420 ад 24 
кастрычніка 2011 года 
ўстаноўлены новыя паме-
ры платы за карыстанне 
інтэрнатамі вучэбных ус-
таноў Беларусі, паведамі-
ла прэс-служба ўрада.

інтэрнаты  
Падаражэюць

ЧамУ  сава  
не  радзіць  вераб’я

 Пісьменнікам  можа  лічыць  сябе  амаль  кожны

аляксандр лукашэнка абмеркаваў праблемы 
сучаснай літаратуры з прадстаўнікамі 
праўладнага Саюза пісьменнікаў. 
высветлілася, што іх творы незапатрабаваны 
чытачом, нягледзячы на беспрэцэдэнтную 
дзяржаўную падтрымку.

Прэзідэнт ставіць планку, да якой павінны цягнуцца пісь-
меннікі Беларусі. І правільна робіць. Тым больш ведаючы ха-
рактар пісьменніка.

Калі нашага брата хваліць, дык ён пачне толькі гарэлачку 
папіваць, лічачы, што ўжо лунае на аблоках.

Падтрымліваем, заклікаючы кожнага пісьменніка крытыч-
на ацэньваць свой твор. Іншы бывае прынясе кнігу і просіць: 
«Перадайце прэзідэнту, няхай пачытае». А праз пяць дзён па-
тэлефануе і пытаецца, ці прачытаў той яго кнігу. Таму і мы не 
хочам сказаць, што трымаем бога за бараду.

 ЦыТаТа  З  ВыСТУПУ  М. і. ЧарГінЦа

алЯКСандр СаСнОў, Былы МініСТр ПраЦы:

«З кавы ПеРайду на гаРбату»
— З ліберальнага пункта погляду, гэта добра. Так і павінна 

быць. Але справа ў тым, што паралельна з камунальнымі паслу-
гамі павінна рэгулявацца і заработная плата. Яны кажуць «А», а 
«Б» ніхто казаць не хоча. Таму гэта будзе чарговае рабаванне 
насельніцтва. Яны будуць латаць свае дзіркі.

10 працэнтаў у год — не тая лічба, каб людзі абурыліся надта 
моцна. А калі ўсё агулам узяць — тарыфы на камуналку, кош-
ты на рынку і г.д., то гэта можа значна паўплываць на настроі ў 
грамадстве. Сам я, калі пенсію дабавяць, вытрываю — кіну піць 
каву, перайду на гарбату нялепшага гатунку.

леанід ЗаіКа, эКанаМіСТ:

«тРэба ПеРаходЗіць на Свой кацёл»
— Зараз, калі зарплата паменшылася ў тры разы, камунальныя 

паслугі, па ідэі, трэба таксама ў тры разы зніжаць, а не павялічва-
ць. Гэта калі падыходзіць з пункта погляду сацыяльна арыентава-
най эканомікі, што рэкламуецца. І паўстае пытанне «Где деньги, 
Зин?» Таму зараз пачнецца барацьба манапалістаў за долю ў ва-
лавым унутраным прадукце. А манапалісты — гэта і жыллёва-ка-
мунальная гаспадарка, і аграрны сектар, і будаўнікі, і іншыя. Мы 
будзем назіраць такую барацьбу нанайскіх хлопчыкаў.

У самай лепшай сітуацыі аказаліся жыхары вёсак — яны апла-
чваюць камунальныя, так бы мовіць, самі сабе.

Што тычыцца гарадоў, то цана аднаго кіладжоўля энергіі ў 
нас прыкладна такая ж, як у Германіі. Але ў Германіі газ для спа-
жыўцоў недзе ў 6 разоў даражэйшы, чым у Беларусі, — яго кошт 
дасягаў тысячы долараў за тысячу кубаметраў. Таму я б рэка-
мендаваў і прафсаюзам, і саюзу спажыўцоў прапагандаваць такі 
варыянт, калі ў кожнага ёсць свой уласны кацёл, які і гарачую 
ваду дае, і абагравае кватэру. Такая сістэма ёсць у Германіі, у 
Калініградзе, Польшчы, Літве. Гэта магістральны шлях, таму што 
49% цеплавой энергіі губляецца ў нашых трубах і ідзе на абагра-
ванне зямлі і навакольнага асяроддзя.

ТаЦЦЯна СаланеВіЧ, шМаТдЗеТнаЯ МаЦі:

«каб не Заклалі дадатковыя выдаткі...»
— А што, у нас ёсць выбар? Калі выставяць поўны рахунак, то 

прыйдзецца плаціць. Гэта будзе не такая ўжо і новая рэч. У мно-
гіх краінах свету камунальныя паслугі каштуюць вельмі дорага. 
Вось і ў нас халява заканчваецца. Трэба быць гатовымі да гэтага. 
Павінен павышацца кошт канкрэтных відаў паслуг — за падагрэў 
вады, вываз смецця і гэтак далей. Ёсць небяспека, што ў кошт гэ-

тых павелічэнняў будуць закладзены і нейкія дадатковая выдат-
кі — чарговыя «Дажынкі», лядовыя палацы, музеі вайны, заробкі 
ідэолагаў ды іншыя, вельмі «неабходныя» ўсім беларусам рэчы.

анжэла МанЦэВіЧ (аСТраВеЦ):

«вяСкоўцы ў гоРШыМ СтановіШчы»
— Да такіх навін маральна падрыхтавацца немагчыма — 

паставяць перад фактам, і куды мы падзенемся? І ненамнога ў 
нас лепш у параўнанні з гараджанамі. Палім дровамі, а яны ж 
таксама даражэюць. І газам карыстаемся. А калі ўлічыць тое, 
што ў вёсцы заробкі ніжэйшыя за гарадскія, асабліва зімой? А 
калі дадаць, што ў горадзе вучацца дзеці, якім трэба жыллё апла-
чваць у доларах плюс камунальныя? Ад усяго гэтага зусім няве-
села становіцца. А стыпендыя з 1 лістапада складзе каля трохсот 
тысяч, па-мойму. Што гэта за грошы пры цяперашніх коштах?!

МарыЯ КаЗлОВа, ПедаГОГ (ГОМель):

«гэта не тычыцца толькі баМжоў»
— А хто да гэтага сёння гатовы? Пакажыце мне такога чалаве-

ка. Хачу паглядзець на яго. Гэта можа быць альбо чыноўнік высо-
кага рангу, альбо бізнесмен, альбо бомж. Хутчэй за ўсё, апошні ў 
самым выгадным становішчы, бо бізнесменам і чыноўнікам будзе 
цяжэй абаграваць свае палацы, а бамжу ўсё па барабане. Зрэшты, 
з такімі тэмпамі збяднення бамжоў ў нас значна паболее.

ВалЯнЦін арлОВіЧ, ПрадПрыМальніК (МаЗыр):

«даўно ПаРа»
— А ў чым праблема? Што халява заканчваецца? Ну дык ра-

давацца павінны, а не ныць. Чым хутчэй заплацім за цяпло і га-
рачую ваду па поўнай, тым раней задумаемся, гледзячы карцінкі 
па БТ. У кватэрах стане, можа, крыху халадней, але холад часам 
працвярэжвае. Усе суседнія краіны прайшлі праз шокавую тэра-
пію, адны толькі хітрыя беларусы вырашылі адседзецца ў сацы-
ялістычным раі. Ну-ну... Зараз заплацім так, што ўкраінцы, над 
якімі вечна пасмейваліся, пададуцца багатымі белымі панамі. І 
гэта справядліва.

Узровень кампенсацыі насельніцтвам затрат на паслугі 
ЖКГ будзе павышацца прыкладна на 10% у год. Пра гэта 
днямі заявіў віцэ-прэм'ер Беларусі Сяргей Румас на пасяд-
жэнні Нацыянальнага савета па працоўных і сацыяльных 
пытаннях, перадае карэспандэнт БелТА.

«Да канца года мы павінны выйсці на 30% кампенсацыі 
кошту паслуг ЖКГ, у наступным годзе — на 35–40%», — сказаў 
С.Румас. — Сёння насельніцтва аплачвае 20,8% кошту паслуг 
ЖКГ, усё астатняе даплачвае дзяржава.

З гэтай мэтай і было прынята рашэнне аб нарміраванні 
асобных відаў паслуг. Так, нядаўна ў Беларусі ўведзены аб-
межаванні на спажыванне вады — 140 л на чалавека ў суткі 
будзе аплачвацца па сацыяльных коштах, усё, што звыш, — па 
сабекошце. Наступным этапам будзе ўвядзенне нарміравання 
на электраэнергію.

 аФіЦыЙна

а  вы  гатовы  Плаціць  
за  камУнальныя  Па  Поўнай?

Не прасіць, а патрабаваць на такую рэформу будуць ва ўсіх 
грамадзян

Змястоўнага адказу ён не 
пачуў. Чаргінец і кампанія 
паспрабавалі даць справазда-
чу пра свае “дасягненні”, але 
скончылася ўсё чарговым ля-
мантам кіраўніка дзяржавы, 
які падсумаваў, што “пісьмен-
нікі неяк праваліліся”.

— Навошта вы ганьбіце 
самі сябе? Надрукавалі — па-
лова накладу валяецца на 
складах. Хіба пісьменнік гэта-
га годны? Гэта дрэнна, — пад-
сумаваў Лукашэнка.

як З каЗла Малака
Яго раздражненне цалкам 

зразумелае. Падчас адносна 
“сытых” гадоў ідэалагічная 
вертыкаль моцна разраслася. 
На яе ўтрыманне дарэмна тра-
цяцца вялікія грошы.

Няцяжка ўявіць, што абя-
цаў Чаргінец Лукашэнку шэс-
ць гадоў назад, прасоўваючы 

праект стварэння праўладна-
га Саюза пісьменнікаў. Аднак, 
атрымаўшы беспрэцэдэнтную 
дзяржаўную падтрымку, “ула-
дары думак” не адпрацавалі 
яе і на 1%. І цяпер, калі Лу-

кашэнка страчвае папуляр-
насць у грамадстве, калі яму 
асабліва патрэбна дапамога і 
падтрымка, высветлілася, што 

карысці з прыкормленых пісь-
меннікаў як з казла малака.

Прэтэнзіі кіраўніка Бела-
русі не абмяжоўваюцца толькі 
літаратарамі. За кампанію па-
пала і іншым.

— Гэта тычыцца не толькі 
вас, а і нашых кіношнікаў, пра-
бачце мяне, лайдакоў. Вадзілі 
мяне за нос: таго не хапае, 
гэтага не хапае. Дзе толькі я ў 
іх там не быў! Я ім закупіў усё, 
нават у цяжкія часы — ну зра-
біце! Што, цяжка фільм сёння 
зняць? Да нічога не каштуе! 
Пры цяперашніх магчымасцях 
і камп’ютэрызацыі ўсяго пра-
цэсу можна за год зрабіць такі 
фільм, што ўсе ахнуць. Чаму не 
здымаюць?!

Не здымаюць таму, што 
сава не родзіць салаўя. І ўсе 
спробы ўлады атрымаць не-
шта вартае ад творцаў трэця-
га разраду, што згуртаваліся 
вакол яе, абсалютна бессэн-
соўныя. Можна даць Чаргінцу 
яшчэ 20 мільярдаў, але нічога 
блізкага да “Вайны і міру” ў 
членаў яго саюза не атрыма-
ецца. Бо талент за грошы не 
купіш.

Вынікі чарговай нарады 
проста і дасціпна падвёў на 
Радыё Свабода Уладзімір Няк-
ляеў: “Той, хто лічыць сябе 
прэзідэнтам, сустрэўся з тымі, 
хто лічыць сябе пісьменніка-
мі”. Кропка.

ВалЯнЦін СыЧ

ЧамУ  сава  
не  радзіць  вераб’я

Заканчэнне. 
Пачатак  на  стар. 1

“еўрарадыё” даведалася, што 
атрымліваюць за сваю працу на 
палях выканкамаўскія чыноўнікі і 
якія ў іх нормы “адпрацоўкі”.

Уборачная — справа не толькі першай 
дзяржаўнай важнасці, але і агульнанарод-
ная. Дапамагаць гаспадаркам збіраць урад-
жай выязджаюць школьнікі, настаўнікі, і 
нават чыноўнікі з райвыканкамаў.

Вось толькі ўмовы, на якіх чыноўнікі 
аказваюць шэфскую дапамогу калгасні-
кам, у кожным выканкаме розныя. Суп-
рацоўнікі Круглянскага райвыканкама, 
паводле слоў першага намесніка стар-
шыні Анатоля Шчуплянкова, працавалі 
бясплатна. Дамоў нават бульбу ці моркву 
не прывезлі.

Анатоль Шчуплянкоў: “Гэта шэфская 
дапамога. Тым больш што мы ўбіралі 
кармавыя караняплоды. Калі б бульбу ці 
моркву, то пытання не было б — імі б і 
аддавалі. А так — праводзілі ўборку кар-
мавых караняплодаў. Але не было такога, 
каб недзе нехта: “Мы працуем, а вы нам 
не плаціце”. Такога не было!”

Супрацоўнікі Чавускага райвыканка-
ма, як адзначае намеснік старшыні Ана-
толь Вінкевіч, зарабілі за дзень 40 тысяч 
рублёў!

Анатоль Вінкевіч: “Мы аб’яўляем су-
ботнік альбо кажам, што заўтра — на 
сельгаспрацы. І там хочаш — грашыма, 
хочаш... Ну, людзі ў асноўным бралі мор-
кву, буракі, капусту, цыбулю, нехта — 
бульбу. А вось нашы ўбіралі ў “Светлым 
шляху”, дык яны атрымалі за дзень па 

40 тысяч. Праўда, з захаваннем не 100% 
акладу, а, здаецца, 75%”.

Некаторыя райкамаўскія супрацоўнікі 
па сваёй ініцыятыве запісваліся і ездзілі 
ў выхадныя дні на ўборку лёну. Атрымлі-
валі па 100—120 тысяч.

Чыноўнікі даказваюць “Еўрарадыё”, 
што працуюць на свежым паветры з ахво-
тай.

“Мы людзі гасударавы —нічога страш-
нага, калі тыдзень-другі паходзяць, 
свежым паветрам падыхаюць. Ды і фізіч-
ныя нагрузкі павінны прысутнічаць”, — 
смяецца Анатоль Шчуплянкоў. Яго калега 
з Чавускага райвыканкама гаворыць, што 

калі ўхіляцца ад працы на свежым павет-
ры, то можна застацца без пасады.

Анатоль Вінкевіч: “Хто слаба працуе 
ці пайшоў у кусты і прагуляў, той заўтра 
можа тут і не працаваць ужо! Калі ён у 
суботу-нядзелю пайшоў, у свой асабісты 
час, то гэта яго заробак. А калі мы яго на-
кіравалі, то ён павінен працаваць на полі 
так, як і тут (у выканкаме. — “Еўрарадыё”) 
— у поце чала”.

Абодва чыноўнікі запэўніваюць, што 
праца выканкама ад выездаў у палі не 
цярпіць — у кожным аддзеле застаецца 
нехта з супрацоўнікаў, які вырашае ўсе 
пытанні.

Што тычыцца працоўнага імпэту чы-
ноўнікаў, то, па словах бухгалтара СВК 
“Калгас “Антонаўскі”, некаторыя з іх пра-
цуюць значна лепш за тых, каго прысылае 
на заробкі Цэнтр занятасці. Вось толькі, 
прызнаецца, узровень заробкаў калгасні-
каў не ўражвае.

Бухгалтар: “Налічаюць так, як яны на-
працавалі — па аб’ёме выкананай працы. 
Вельмі мала. Нашы людзі, якія працуюць 
у брыгадзе, на пражытачны мінімум не 
зарабляюць — ім потым далічваюць да 
пражытачнага мінімуму”.

На заўвагу карэспандэнта “Еўрарадыё” 
аб тым, ці не лепш было б, калі б кожны 
займаўся сваімі непасрэднымі абавязкамі, 
чыноўнікі крыўдзяцца. “У калгасах пус-
та, людзей не хапае”, — узрушана звяр-
нуўся да журналіста Анатоль Вінкевіч. І 
прыгразіў: “Калі не дапаможам калгасні-
кам сабраць ураджай, то ў гарадах не буд-
зе чаго есці, а прадпрыемствы спыняцца”.

ЗМіЦер лУКашУК

Пайшоў У кУсты — страЧвай ПрацУ!

“аднак, атрымаўшы 
беспрэцэдэнтную 

дзяржаўную падтрымку, 
“уладары думак” не 

адпрацавалі яе і на 1%”.

У “калгас” ісці на запрашаюць, а загад-
ваюць, і нават чыноўнікоў



4 27.10.11-2.11.11 г. www.svabodaby.net
Соцыум

у пазамінулым нумары “тут і 
цяпер” падрабязна распавяла 
пра цяперашнія кошты і нюансы 
пахавання ў асобных беларускіх 
гарадах. Перакананы, што нашым 
чытачам будзе цікава даведацца 
пра кошты і нюансы тых жа паслуг 
у нашых суседзяў літоўцаў. у пры-
ватнасці, у вільні. 
не да філаСофіі

“А вы які помнік сабе на магілу хацелі 
б?” — з цікавасцю разглядаючы старыя 
помнікі на віленскіх могілках Роса і ўчыт-
ваючыся ў замшэлыя надпісы, сын раптам 
вырашыў паклапаціцца пра нас, бацькоў.

“Ды мы пакуль не спяшаемся. Ёсць 
яшчэ час выбраць”, — збольшага 
несур’ёзна адказалі мы. Васьмігадовы фі-
лосаф стаў далей разважаць пра тое, якім 
будзе ўсё там, за мяжой існага — белым 
ці чорным будзе фон? А мае думкі збочы-
лі ў сферу больш празаічную і зямную: 
як у Вільні звычайна арганізоўваецца 
развітанне з памерлым і колькі каштуе 
прыстойна правесці чалавека ў апошні 
шлях? Адразу магу сказаць, што знайсці 
адказ на другое пытанне было няпроста.

ПРыбытковы біЗнеС
У Вільні вельмі развіта сфера рытуаль-

ных паслуг “пад ключ”. 
Бізнес наладжаны сур’ёзна: калі “хут-

кая дапамога” прыязджае забраць па-
мерлага ў бальнічны морг (абавязковая 
працэдура), сваякам уручаюцца разна-
стайныя візітоўкі з прапановамі рыту-
альных паслуг, а таксама прапаноўваюць 
сказаць, у якім пахавальным доме будзе 
праходзіць развітанне з памерлым. Такія 
адмысловыя дамы былі ў Вільні яшчэ за 
савецкімі часамі, але тады захоўвалася 
і традыцыя ставіць труну дома. Цяпер 
жа нават вясковыя жыхары нярэдка ка-
рыстаюцца магчымасцю зладзіць разві-
танне ў прыкасцёльнай капліцы. А га-
раджане ўжо і не ўяўляюць, што хаўтуры 
можна арганізаваць інакш, як арандуючы 
залу ў развітальным доме. А мы ж усе не 
вечныя… Вось і атрымліваецца, што па-

хавальны бізнес — занятак прыбытковы, 
ды настолькі, што коштам яго можа стаць 
смерць.

Гэтым летам у Вільні быў забіты адва-
кат і член Віленскага гарсавета Сяргей 
Новікаў. Па падазрэнні ў забойстве за-
трымалі Віталя Гаспяровіча, дырэктара 
Віленскага пахавальнага бюро і кіраўніка 
Літоўскай асацыяцыі прадпрыемстваў, 
якія прадастаўляюць рытуальныя паслугі. 
Ходзяць чуткі, што Новікаў угаварыў 
дробных акцыянераў прадаць свае ак-
цыі, і калі б так сталася, то ён быў бы ўла-
дальнікам кантрольнага пакета акцый. У 
такім выпадку Гаспяровіч ужо не быў бы 
кіраўніком кампаній…

 

“Пахавальны бізнес — занятак 
прыбытковы, ды настолькі, што 
коштам яго можа стаць смерць”

Па той прычыне, што бізнес такі пры-
бытковы, канкурэнцыя паміж кампаніямі 
жорсткая. Барацьба ідзе за кожнага кліен-
та. Таму кошты на паслугі любому цікаў-
наму проста так не раскажуць: толькі па-
казаўшы пасведчанне аб смерці, можна 
атрымаць неабходную інфармацыю. 

Людзі практычныя мусяць загадзя збі-
раць інфармацыю аб тым, што, дзе і па 
якім кошце. 

ці ваРта ЗбіРаць “на СМеРць”?
“Грошы “на смерць” не адкладваюць 

толькі асацыяльныя сем’і альбо такія лег-
кадумныя асобы, як я”, — пераканана мая 
суразмоўца, спадарыня Ядвіга. Жвавая 
жанчына, зусім не старая з выгляду, мае 
за плячыма шэсць дзясяткаў і да гэтага 
часу пра смерць не надта задумвалася. 
Яшчэ не мінула і года, як спадарыня Яд-
віга пахавала свякроў. Вось тады ёй і да-
вялося блізка сутыкнуцца з індустрыяй 

смерці і даведацца пра цану апошняга 
шляху — свякроў пахавалі без малога за 
6000 літаў (1740 еўра).

Гэтая лічба ўключае ўсё: ад перавозкі 
памерлай з бальніцы ў развітальны дом 
да памінальнага абеду ў кафэ на 30 асоб. 
“Можна было б зрабіць усё і танней, — 
кажа спадарыня Ядвіга, — але грошы былі 
“на смерць” (свякроў назбірала сама), 
таму і рабілі ўсё “па-багатаму”. Цяпер жа 
трэба пачынаць збіраць для сябе. У банку 
абавязкова павінны быць якія 4000 літаў 
(1160 еўра). Дзяржава, канешне, дапама-
гае, але гэтага відавочна недастаткова. 
Нам толькі прывезці свякроў з бальніцы 
ў развітальны дом абышлося амаль у 300 
літаў (87 еўра). Што ўжо казаць пра астат-
няе?”

Словы спадарыні Ядвігі пацвярджае 
адміністратар аднаго з пахавальных да-
моў Вільні Гінтарэ. “Самы эканомны вары-
янт з поўным комплексам паслуг абыход-
зіцца нашым кліентам прыблізна ў 3500 
літаў (1115 еўра). Гэта з самай невялікай 
і простай залай, арэнда якой каштуе 290 
літаў (84 еўра) у суткі. Калі мяркуецца, 
што развітвацца прыйдзе больш людзей 
і запатрабуецца памяшканне большага 
памеру, то кошт будзе ўжо 490 літаў (142 
еўра) і вышэй. Пры такіх памяшканнях 
прадугледжаны яшчэ невялікія пакоі для 
адпачынку, дзе ёсць халадзільнік і чайнік. 
У сярэднім пахаванне ў нас абыходзіцца 
4000 літаў (1160 еўра) і больш”, — расказ-
вае Гінтарэ. 

Безумоўна, варыянты ёсць. На-
прыклад, галінку хрызантэм можна 
купіць у пахавальным доме па 6 літаў/
шт, а можна — на базары, ад 3 да 5 літаў/
шт. Тое ж з вянкамі: на базары вянок ці 
карзіна вышынёй 1 метр каштуе ад 45 да 
120 літаў, а ў пахавальным доме значна 
даражэй, і выбар там не такі багаты. Вось 
труну ўжо дакладна давядзецца браць 
там, дзе будзе адбывацца развітанне. Але 

У выпадку смерці Літоўская рэс-
публіка выплачвае сваякам памер-
лага аднаразовую дапамогу ў па-
меры 1410 літаў (409 еўра). Акрамя 
таго, пенсіянерам выплачваецца 
дзве пенсіі. 

 дарэЧы

вільня: колькі  
каштУе аПошні шлях 

Віленскі  памінальны  дом,  што  на  вул. Аланду,  працаваў  яшчэ  за  савецкімі  часамі.

леПШ “Палегчаная” веРСія
Па 4 мільёны беларускіх рублёў на 

набыццё тэлевізара карэспандэнт “Еўра-
радыё” вырашыў звярнуцца ў той банк, 
які абяцае найхутчэй аформіць экспрэс-
крэдыт. Прычым, без усялякіх паручаль-
нікаў. Інтэрнэт падказвае, што за 1 гадзіну 
такую суму можна пазычыць у Міжнарод-
нага рэзервовага банка.

Аператар “гарачай лініі” высвятляе ўз-
рост карэспандэнта, яго заробак, працоў-
ны стаж, наяўнасць ужо ўзятых крэдытаў, 
падказвае бліжэйшае аддзяленне свайго 
банка, дзе такі крэдыт можна атрымаць, і 
называе штомесячную суму выплат.

Аператар МРБ: “4 мільёны на год — 
штомесячны плацёж складзе 574 тысячы 
650. З дакументаў на гэтую суму вам 
спатрэбіцца толькі пашпарт”.

Што тычыцца працэнтаў па крэдыце, 
то аператар агучвае “банкаўскую версію” 
— 17% гадавых і 5,25% штомесячнай ка-
місіі. Пытанне ж наконт “поўнай” працэн-
тнай стаўкі аператара крыху бянтэжыць, і 
ён выдае “палегчаную” версію.

Аператар МРБ: “За год вы пераплач-
ваеце 80%”.

Еўрарадыё: “Атрымліваецца, што 
поўная працэнтная стаўка па гэтым 
крэдыце — 80%”?

Аператар МРБ: “Не, гэта пераплата. 
2 мільёны 895 тысяч 800 рублёў вы пе-
раплаціце за год, але можна датэрмінова 
гасіць, каб менш пераплачваць”.

Не менш хутка і без усялякіх патраба-
ванняў выдае экспрэс-крэдыт і “Дэльта-
банк”. Праўда, пабачыўшы на яго сайце, 
што каштуе такі крэдыт 25% гадавых і 
4,25% штомесячнай камісіі, вырашаем 
зменшыць суму неабходнай сумы да 
3 мільёнаў рублёў. Аператар “гарачай 
лініі” супакойвае, што і тут з атрыманнем 
крэдыту праблем няма.

Аператар “Дэльта-банка”: “Гэта 
“Хуткая крэдытка”, крэдыт выдаец-
ца на картку, тэрмін — не больш за 
36 месяцаў. Гэта крэдытная лінія, якая 
аднаўляецца:вы можаце карыстацца кар-
ткай не больш як 12 месяцаў. І пры афар-
мленні да 5 мільёнаў патрэбен толькі 
пашпарт”.

Навучаны размовай з аператарам 
Міжнароднага рэзервовага банка, карэс-
пандэнт “Еўрарадыё”, перш чым тэлефа-
наваць аператару “гарачай лініі” “Дэль-
та-банка”, кансультуецца ў фінансавага 

эксперта Кацярыны Смірновай. Павод-
ле яе падлікаў, атрымліваецца, што поў-
ная працэнтная стаўка па гэтым крэдыце 
пры дэклараваных на сайце банка 25% 
гадавых і 4,25% штомесячнай камісіі скла-
дае... 136%!

Кацярына Смірнова: “136 — гэта 
поўная працэнтная стаўка з улікам усіх 
камісій. Глядзіце: працэнтная стаўка, 
што дэкларуецца банкам, складае 25% 
гадавых, плюс камісія за суправаджэнне 
крэдытнай запазычанасці, 4,25%  у ме-
сяц ад першапачатковай сумы крэдыту, 
плюс страхавы крэдыт 0,5% у месяц ад 
кошту тавару”.

Пытанне наконт поўнай працэнтнай 
стаўкі адрасуем і аператару “гарачай 
лініі”.

Аператар “Дэльта-банка”: “На жаль, 
па дадзеных крэдытах разлічыць гэта не-
магчыма, бо тут мае месца аднаўляльная 
крэдытная лінія, і мы не можам ведаць, 
калі і колькі вы здымеце. Разлічыць не-
магчыма. Усё залежыць ад таго, якія сумы, 
у якія тэрміны і дзе вы будзеце здымаць”.

Адказ не змяніўся нават пасля таго, як 
карэспандэнт запэўніў, што яму патрэбна 
толькі 3 мільёны, якія ён здыме за адзін 
раз адразу пасля выдзялення грошай 
банкам. Самае цікавае тое, што насамрэч 
гэтая “Хуткая крэдытка” каштуе даражэй, 
чым напісана на сайце банка!

банкі абавяЗаны, але…
Аператар “Дэльта-банка”: “Выдаец-

ца крэдыт пад 36% гадавых, 6,99% — ка-
місія”.

Атрымліваецца, што поўная працэнт-
ная стаўка па гэтым крэдыце ўжо нават не 
136%, а прыблізна 150%. І калі, паводле 
нашых з Кацярынай Смірновай падліках, 
першапачаткова атрымлівалася, што за 
ўзятыя 3 мільёны крэдыту ў выніку давяд-
зецца выплаціць банку больш за 6 мільё-
наў, то зараз гэтая сума “пераскочыць” і 
7 мільёнаў!

Па словах спецыяліста, людзі рэдка 
вылічваюць поўную працэнтную стаў-
ку і канчатковую суму выплаты. “Хуткі” 
крэдыт патрэбен для таго, каб тэрміно-
ва набыць нейкую рэч. Чалавек з гэтай 
нагоды прыходзіць у банк, кажа, коль-
кі грошай яму трэба, цікавіцца, колькі 
будзе выплачваць у месяц, і... заключае 
пагадненне. Хоць, кажа Кацярына Смір-
нова, банкі абавязаны не толькі даваць 
графік плацяжоў, але і прадастаўляць 
кліенту поўную працэнтную стаўку па 
крэдыце.

Дарэчы, толькі на сайце “Белінвест-
банка” кліентаў шчыра папярэджваюць, 
што ў іх экспрэс-крэдыт каштуе 87,5% га-
давых плюс 3,5% камісіі.

ЗМіЦер лУКашУК

дыяпазон коштаў шырокі — ад 700 літаў 
(203 еўра) і вышэй, можна падабраць па 
кішэні. І так ва ўсім: можна замаўляць ка-
тафалк, а можна карыстацца сваім транс-
партам; калі трэба, супрацоўнікі ў адмыс-
ловым адзенні ўрачыста вынесуць труну, 
але гэта таксама можна рабіць сваякам ці 
сябрам. Калі запрашаць на адпяванне ба-
цюшку, то падзяка яму будзе каштаваць 
не менш як 120 літаў (35 еўра).

 

“Самы эканомны варыянт з 
поўным комплексам паслуг 

абыходзіцца нашым кліентам 
прыблізна ў 3500 літаў (1115 еўра)”

два бакі аднаго Медаля
Віленскія могілкі супакойваюць, це-

шаць вока. Іх можна ўспрымаць як узор 
ландшафтнага дызайну: узгоркі, вузкія 
сцяжынкі, раслінная разнастайнасць, 
пышнасць кветак. Думка кітайскага філо-
сафа пра тое, што “ўсё ў свеце расце, квіт-
нее і вяртаецца да свайго кораня”, тут па-
даецца вельмі слушнай. Відаць, таму, што 
ў афармленні магілы віленчукі аддаюць 
перавагу жывым кветкам, траве, дрэвам. 
Такое яднанне жывога з мёртвым. Вян-
кі на пахаванне — абавязкова з жывымі 
яловымі галінкамі. Жывыя кветкі растуць 
на магілах увесь год, акрамя зімы.

Штучныя кветкі сустракаюцца даволі 
рэдка, і зроблены так, што іх не заўсёды 
можна адрозніць ад жывых. Сапраўды, 
кветкавая індустрыя тут развіта добра, і 
прыгожа аформіць магілу зусім не скла-
дана — было б жаданне. Многія маюць 
такі сямейны бізнес: маладзейшыя вы-
рошчваюць кветкі, старэйшае пакаленне 
гандлюе імі на базары ці каля могілак. 
Вось і цяпер, напярэдадні Дня ўсіх свя-
тых, кветак шмат, і на любы густ. Дый 
кошты дасціпныя — ад 8 да 15 літаў (2–4 
еўра) за вазон у залежнасці ад яго паме-
ру. І не бяда, што кветкі пратрымаюцца не 
так доўга, паколькі зіма наперадзе. За ёй 
абавязкова будзе вясна. І будуць новыя 
кветкі.

ларыСа шаПаВалаВа

“танныя”  
   эксПрэс-крэдыты
але калі “еўрарадыё” падлічыла 
сапраўдны кошт экспрэс-крэдыту, 
то высветлілася, што ў некаторых 
банках ён насамрэч складае больш 
за 130%.

Ефрасіньеўскія могілкі Вільні

не так даўно ў газеце 
«камсамольская праўда» 
з'явілася фота з авальнай 
залы: дэпутат задаваў 
пытанне аб беларускай 
нацыянальнай кухні на-
месніку міністра культу-
ры па паперцы.

«Не толькі члены ўрада 
рыхтуюць прамовы для вы-
ступу перад дэпутатамі, але 
і нашы дэпутаты грунтоўна 
рыхтуюцца да прыходу вы-
сокіх чыноўнікаў у Авальную 
залу», — зрабіла выснову 
«Камсамолка».

Газета "Тут і цяпер" выра-
шыла высветліць у былых і ця-
перашніх парламентарыяў, як 
рыхтуюцца пытанні ўраду. Ці 
раздаюць дэпутатам пытан-
ні загадзя? 

СПытаўСя не аб тыМ — 
РаЗвітаўСя З кРэСлаМ?

Член Пастаяннай камісіі 
Палаты прадстаўнікоў па аду-
кацыі, культуры, навуцы і на-
вукова-тэхнічным прагрэсе 
Аляксандр Ласякін кажа, што 
ён, перш чым адрасаваць пы-
танне ўраду, як правіла, раіц-
ца з выбаршчыкамі. Паводле 
яго слоў, на падрыхтоўку ідзе 
не так ужо і мала часу.

«Працэдура падрыхтоўкі 
працяглая, — распавядае 
Аляксандр Міхайлавіч. — 
Пытанні збіраюцца падчас 
гутарак з выбаршчыкамі, 
вынікаюць з сітуацый, што 
складваюцца на месцах. І на-
ват калі адзін выбаршчык 
падымае якое-небудзь пы-
танне, то заўсёды даводзіцца 
ўдакладняць дэталі, асабіста 
вывучаць праблему, выязд-
жаць на месца. Да мяне, на-
прыклад, звярнуліся студэн-
ты і іх бацькі з нагоды аплаты 
за вучобу. У адных установах 
адукацыі просяць унесці апла-
ту за семестр, а ў іншых ВНУ 
ўводзіцца штомесячная апла-
та. Гэтае пытанне я агучыў 
ураду. Але перад гэтым усё 
ўдакладніў, абзваніў устано-
вы адукацыі, задаў пытанні 
рэктарам і дэканам.

Не магу гаварыць за ўсіх 
дэпутатаў, але ведаю, што 
многія пытанні навеяны не 
асабістым меркаваннем дэпу-
тата. Хоць бывае і такое».

Існуе меркаванне, што пе-
раважная большасць дэпута-
таў проста баяцца задаваць 
гучныя пытанні. Адно такое 
пытанне, два, а на трэцім запі-
шуць у апазіцыю і, як гаворыц-
ца, бывай, чарговы тэрмін, ста-
тус і немаленькая зарплата.

«Я не думаю, што праблема 
ў тым, што хтосьці баіцца, — 
выказвае сваё меркаванне дэ-
путат Ласякін. — Мы ж задаём 
пытанні не толькі ўслых, але і 
пісьмова. Нас нават просяць, 
каб мы свае пытанні адпраў-
лялі і ў Савет Міністраў. І мы 
адпраўляем». 

фРалова ПРаСілі быць 
"культуРней"

Валерый Фралоў, адзін 
з кіраўнікоў парламенцкай 
апазіцыйнай групы «Рэспуб-
ліка», што існавала ў Палаце 
прадстаўнікоў II склікання, ус-
памінае, што яго не раз прасілі 
не высоўвацца, але пытанні 
ўраду ён задаваў свабодна, ні 
з кім не раіўся.

«Я пытаўся пра што хацеў, 
— кажа Валерый Дзмітрыевіч. 
— Памятаю, праўда, неяк 
прыехаў адзін губернатар, з 
якім я быў у нядрэнных адносі-
нах яшчэ да дэпутацтва. І ён 
кажа мне: «Завязвай ты са 
сваімі благімі пытаннямі!» Я 
яму патлумачыў, што мы па 
розныя бакі барыкад.

На групу «Рэспубліка» ніхто 
ціснуць не спрабаваў. Нас не 
павучалі, а вось як з астат-
німі, не ведаю.

Спікер Уладзімір Канаплёў 
некалькі разоў прасіў быць 
культурнЕй. Але я ўсё роўна 
цвыркаў...».

Калі ў ППНС адзначаецца 
амаль што разгул дэмакратыі, 
чаму тады дэпутаты і ў бытнас-
ць Фралова, і сёння асабліва 
не задаюць вострых пытанняў 
міністрам?

«Ну дык а каму патрэбны 
лішнія праблемы? — дзеліцца 
меркаваннем генерал. — Там 
вельмі хутка людзей дзеляць 
на сваіх і чужых. Многія баяцца 
пазбавіцца свайго крэсла…».

абРаМава такСаМа 
Задавала Пытанні Па 
ПаПеРцы

Дэпутат Палаты прадстаўні-
коў некалькіх скліканняў 
Вольга Абрамава кажа, што 
многія яе калегі па Авальнай 
зале ведалі: не ўсе пытанні, 
адрасаваныя прэзідэнту або 
ўраду, трапляюць у эфір.

«У маю бытнасць ніякіх 
рэкамендацый дэпутатам 
з нагоды пытанняў ураду 
не паступала, — успамінае 
Вольга Міхайлаўна. — Была 
адзіная просьба — падаць за 
два тыдні тыя пытанні, якія 
хочаш задаць прэзідэнту пас-
ля яго штогадовага паслання. 
Але ўсё гэта рабілася карэкт-
на, у мяккай форме. Мы ведалі, 
што гэтыя пытанні будуць 
фільтраваць на тэлебачан-

ні і ў дзяржаўных СМІ. Прад-
стаўнікоў недзяржаўных СМІ з 
такіх пасяджэнняў “адсякалі”.

А што тычыцца раздру-
ковак пытанняў, то і я сама, 
здаралася, падрыхтаваўшы 
пытанні, раздрукоўвала і за-
давала іх па паперцы, каб нічо-
га не пераблытаць».

дэПутатаў няМа 
Дэпутат Вярхоўнага Савета 

12-га склікання Анатоль Ля-
бедзька лічыць, што ў Бела-
русі сёння няма дэпутатаў.

«У нас ёсць чыноўнікі, якія за-
сядаюць у Авальнай зале і ўва-
ходзяць у будынак з шыльдай 
«Парламент», — кажа Анатоль 
Уладзіміравіч. — Такіх чыноўні-
каў у нас дзясяткі тысяч, усе 
яны прызначаны, а не выбраны. 
І зусім розныя паводзіны ў люд-
зей, якія атрымліваюць пасаду 
праз прызначэнне і праз пра-
цэдуру галасавання і выбараў. 
Вось у 1990 годзе, калі я першы 
раз выбіраўся ў парламент, і ў 
1995, былі выбары. Не цалкам 
дэмакратычныя, не цалкам 
адпавядаючыя міжнародным 
стандартам, але ВЫБАРЫ. У 
людзей быў шанц, што абяру-
ць таго, за каго яны прагала-
суюць. Сёння такога шанцу ў 
выбаршчыкаў няма. 

Што тычыцца тых часоў, 
то гэта было станаўленне 
парламентарызму. Ішло круг-
ласутачнае вяшчанне. Выбар-
шчык мог кожны дзень кант-
раляваць свайго выбранніка: 
выступаў ён ці сядзеў моўчкі, як 
ён казаў, якія пытанні агучваў. 
Схавацца было немагчыма. Мы 
не ведалі, што такое закры-
тае пасяджэнне. У нас народ 
рваўся да трыбуны».

Сёння нават у тых газетах, 
прадстаўнікі якіх акрэдыта-
ваны ў ППНС, не прачытаеш 
урыўкаў яркіх выступленняў 
дэпутатаў ППНС. Пару гадоў 
назад сярод дэпутатаў быў 
той жа Віктар Кучынскі, высту-
пы якога расхоплівалі на цыта-
ты. Зараз нават такіх блазнаў 
няма. І простыя людзі наўрад 
ці назавуць хоць 10 прозвіш-
чаў цяперашніх дэпутатаў.

«Назавуць хутчэй  Зюга-
нава, Жырыноўскага, — кажа 
Лябедзька. — Кучынскі заспеў 
яшчэ час, калі дэпутат нага-
няў страх на міністраў і мно-
гія стараліся проста не звяз-
вацца з парламентарыямі. 
А цяпер як рэагуе міністр на 
дэпутатаў? Ды ніяк!».

Марына МіТ

Калі  б  дэпутат  быў  слугой  народа…

як  дэПУтаты  задаюць  
Пытанні  Правадырам

гулец чорнага рынку 
валюты распавяла, хто 
выйграў ад доларавага 
дэфіцыту, колькі ў той 
перыяд зараблялі валют-
чыкі і чаму беларусы не 
адмовяцца ад іх паслуг.

Валютчыца з павятовага го-
рада М. пагадзілася пагутарыць 
з карэспандэнтам «Салідар-
насці» на ўмовах ананімнасці. 
Аляксандры 40 гадоў. Да ня-
даўняга часу яна настаўнічала ў 
сельскай школе. Яе звальненне 
супала са знікненнем з абменні-
каў валюты. У траўні педагог пе-
ракваліфікавалася ў валютчыкі.

— З аднаго боку, мяне 
не задавальняла зарплата 
настаўніка — 1,5 мільёна, — 
распавядае Аляксандра. — З 
іншага — атмасфера там была, 
як і ў многіх сельскіх школах, 
вучні спецыфічныя — з пяці 
гадоў п'юць, кураць. Дырэктар 
школы вельмі адданая ўлады. 
Не з перакананняў, а таму, 
што ўлада яе корміць. Памя-
таю, падчас перадвыбарнай 
кампаніі збірала подпісы за 
альтэрнатыўнага кандыдата. 
Калі дырэктар даведалася 
пра гэта, то выклікала ўсіх на-
стаўнікаў на дыван і сказала: 
«У нас адзін прэзідэнт — Лу-
кашэнка, і ён нам усё дае. Я не 
пацярплю, каб у маёй школе 
працавалі людзі з іншымі пог-
лядамі". Настаўнікі потым за 
мной бегалі і прасілі: «Аддай 
мой подпіс!» Казалі, што баяц-
ца страціць працу.

— Валютчыкі, вядома ж, 
не звольняць, але іх праца 
небяспечная — у любы мо-
мант можна папасца…

— За некалькі месяцаў у 
нашым горадзе чалавек пяць 
абышліся адміністрацыйнымі 
штрафамі. У асноўным, папа-
даліся “пачаткоўцы”. Міліцы-
янты звычайна мяняюць па 

дробязі — 30–40 долараў. Да-
сведчаныя валютчыкі імкнулі-
ся такія сумы не мяняць або 
абслугоўвалі толькі знаёмых. 
Прымалі меры перасцярогі: 
ажыццяўлялі аперацыю ўдваіх, 
каб не было факту перадачы. 
Тыя, хто папаўся, па вялікім ра-
хунку, былі самі вінаваты.

Залаты час для валютчыкаў 
быў у пачатку 90-х. Памятаю, 
на рынку стаялі людзі з таб-
лічкамі «Куплю СКВ», «Прадам 
СКВ». Калі я ўпершыню гэта за-
ўважыла, то падумала: «Няўжо 
яны адно аднаго не бачаць?» 
(Смяецца.) За валютна-абмен-
ныя аперацыі тады не каралі, 
а цяпер крымінальную справу 
могуць узбудзіць, калі сума зд-
зелкі складае звыш 5000 дола-
раў або чалавек пападаецца 
паўторна на працягу года.

— Былі на тваёй памяці 
выпадкі, калі ў дачыненні 
да валютчыка ўзбуджалі 
крымінальную справу?

— Не было такога. Лука-
шэнка сам казаў: «Патрэбны 
долары — ідзіце да валют-
чыкаў». Усё лета з намі вялі 
марудную барацьбу. На са-

май справе, калі б захацелі 
ліквідаваць валютчыкаў, дык 
далі б каманду «фас» і ўсіх бы 
прыбралі. Мы працавалі пад 
«дахам» дзяржавы.

— Хто, па-твойму, зарабіў 
на дэфіцыце валюты?

— Чыноўнікі, у першую 
чаргу. Адзіны курс можна 
было зрабіць значна ранней, 
але ўлады хацелі зарабіць на 
крызісе.

Валютчыкі таксама зара-
білі. Некаторыя мае знаёмыя, 
якія працавалі на заводах за 
1,7 мільёна рублёў, звольнілі-
ся і на абмене валюты зараб-
лялі сваю зарплату за дзень.

Было і такое, калі сем'і дзя-
журылі каля абменнікаў. Спа-
чатку я думала, што людзям 
патрэбны долары, а потым 
зразумела: яны на гэтым біз-
нес робяць. Так і «начавалі» 
каля абменніка па чарзе: маці, 
бацька, дзеці, унукі.

— Сяброўка расказвала, 
як у перыяд доларавага дэ-
фіцыту сустрэла знаёмага 
валютчыка: на лавачцы ў 
цэнтры горада ён папіваў 
сямізоркавы каньяк і часта-

ваў кліентаў. Гэта праўда, 
што за гэтыя некалькі ме-
сяцаў людзі абагаціліся на 
абмене валюты?

— Праўда. У дзень можна 
было тысячу долараў зарабіць, 
але толькі тым, у каго былі су-
вязі, знаёмствы і да каго ішлі па 
званках. За пару гадзін валют-
чык зарабляў каля ста долараў.

— А які сэнс валютчыкам 
працаваць цяпер, калі ва-
люта ў абменніках ёсць?

— Засталіся працаваць 
тыя, у каго добрыя сувязі і 
вялікія аб'ёмы здзелак. А з 8 
лістапада, калі купіць валюту 
ў банку можна будзе толькі 
па пашпарце, людзі не захочу-
ць «свяціцца», каб паказваць 
свае даходы дзяржаве.

— Ты ўяўляеш сабе Бела-
русь без Лукашэнкі?

— Хацелася б, вядома. Пра-
цэнтаў 90 майго акружэння гэ-
тага чакаюць, за выключэннем 
маёй маці, хіба што. Шчаслі-
вая, таму што больш нічога не 
бачыла ў сваім жыцці.

Вельмі шмат маіх знаёмых 
з'язджаюць з краіны на заробкі. 
У Расію з Беларусі ідуць эшало-
ны. Тут застаюцца або п'яніцы, 
або халуі з «белага дома» (так у 
гэтым горадзе называюць бу-
дынак райвыканкама. — Заўв. 
аўт.). Сярэдняга класа няма, а 
ён вызначальны ў любой краі-
не. Бізнес заціскаюць, хоць на 
словах абяцаюць яму залатыя 
горы. Усё будуецца на адкаце 
і асабістых сувязях. Гэта пачва-
ра, а не эканоміка. Яна павінна 
была значна раней разваліцца, 
калі б не сябры з Кубы, Венесу-
элы, Ірана...

алеГ МальЧышКін

хто  зарабіў  
на  дэфіцыце  валюты

жыхары барысава 25 кастрычніка былі 
ў здзіўленні — смеццевыя бакі ў дварах 
шматпавярховак перапоўнены, пры 
гэтым ні рабочых, ні смеццявозаў не 
бачна.

Работнікі спецаўтагаспадаркі (ар-
ганізацыі, якая адказвае за вываз смец-
ця), а таксама «Зелянбуда» абвясцілі 
страйк.

Патрабаванне ў работнікаў двух 
падраздзяленняў УП «Жыллё» адно: павы-

шэнне зарплаты. «У нас ёсць людзі, якія ў 
месяц атрымліваюць 600–700 тысяч руб-
лёў, — распавёў карэспандэнту адзін са 
страйкоўцаў. — Пры цяперашніх цэнах 
гэта нішто! Максімум, што можна атры-
маць (гэта калі адпрацаваў усё жыццё на 
адным месцы), дык гэта мільён сямсот. А 
праца, як вы разумееце, цяжкая».

Пазней перамовы з уладамі скончылі-
ся паспяхова.

Па-першае, абяцана, што, пачынаючы 
з кастрычніка, заробкі ў спецаўтагаспа-

дарцы і «Зелянбудзе» будуць павышацца 
на 20% у месяц. 

Па-другое, усім работнікам гэтых 
падраздзяленняў УП «Жыллё» выплацяць 
па 500 тысяч на «агародніну", хоць раней 
сцвярджалася, што яны не ўваходзяць у 
катэгорыю атрымальнікаў гэтай аднара-
зовай выплаты.

Такім чынам, забастоўка камунальні-
каў ў Барысаве скончаная. Страйкоўцы 
задаволены вынікамі.

ex-press.by 

У барысаве Прайшоў эфектыўны страйк 
Без слоў

Мяч ЗаМеСт Мяча
Некалі ў войскі Вялікага 

Княства Літоўскага запра-
шаліся легіянеры з суседніх 
дзяржаў — татары, вугорцы, 
немцы, чэхі, шатландцы.

Гэта былі наёмныя ваяры, 
якія за грошы баранілі сцяг 
княства. Па сканчэнні кантрак-
та большасць з іх вярталіся на 
радзіму, хаця былі і такія, хто 
пускаў  карані ў нас.

У цяперашні мірны час ле-
гіянеры нікуды не дзеліся, і 
функцыі іх, у прынцыпе, такса-
ма засталіся ранейшымі.  Вось 
толькі мяч замест мячоў.

«дынаМаўСкі»  
  інтэРнацыянал

Колькі ўжо хакейнае мінс-
кае «Дынама” крытыкавалі за 
прапорцыі ў складзе сваіх і 
чужых!

Так атрымліваецца, што на 
галоўных ролях у камандзе 
легіянеры з Канады, Чэхіі, Сла-
вакіі, Фінляндыі. Нават трэнер 
чэх — Марэк Сікора. А вось 
нашы хлопцы абмяжоўваюц-
ца тым, што «цягаюць для ліда-
раў піяніна» ў трэцім і чацвёр-
тым звёнах.

тРаціна З РаСіі
У хакеі натуралізаваны ка-

надцы — з’ява нярэдкая. Такія 
ёсць у Нямеччыне, Швейца-
рыі. Хаця Беларусь у гэтым 
плане ўсё адно наперадзе пла-
неты ўсёй.

У беларусаў ці не траціна 
зборнай скадаецца з былых 
расіян: Андрэй Мезін, Віталь 
Коваль, Мікалай Стасенка, 
Сяргей Дзямагін, Аляксей Уга-
раў, Андрэй Сцяпанаў, Яўген 

Кавыршын.
Але наймацнейшымі ў бе-

ларускім хакеі з’яўляюцца ўсё 
ж свае: Міхаіл Грабоўскі з Мін-
ска, а браты Касціцыны — з 
Наваполацка.

СкандынаўСкія  
бРаМнікі

Ва ўнутраным першынстве 
большасць легіянераў з аб-
шараў былога СССР (Расія, Ук-
раіна, Латвія, Эстонія). Зрэдку 
трапляюцца чэхі і славакі.

Ёсць і два досыць каларыт-
ныя брамнікі са Скандынавіі 
— фін Окса і нарвежац Хаўген. 
Абодва пераходзілі ў мінскае 
«Дынама», каб згуляць у КХЛ, 
аднак не атрымалася. «Вікін-
гаў» аддалі “ў арэнду” «Юнац-
тву» і «Шахцёру» адпаведна.

Свой бРаЗілец
У футболе ў нас таксама 

ёсць свой Джэф Плат. Фут-
баліст БАТЭ бразілец Рэнан 
Брэсан ужо атрымаў беларус-
кі пашпарт, а праз паўгода 
ён нарэшце зможа апрануць 
майку зборнай. Брэсан пера-
конвае, што дзе б ён ні быў у 
будучыні, кавалак яго сэрца 

заўсёды будзе належаць Бела-
русі — краіне, якая дала яму 
пуцёўку ў футбол.

ад кае да кежМана
Першымі легіянерамі не 

з постсавецкай прасторы на 
чэмпіянаце Беларусі былі так-
сама нігерыйцы — Петэр Кае 
і Мухамед Сані. Напрыканцы 
1990-х яны выступалі за мінс-
кае «Тарпеда». З’яўленне цём-
наскурых футбалістаў нярэдка 
выклікала прыступы расізму 
на стадыёнах.

З часам легіянеры сталіся 
нормай ва ўсіх айчынных ка-
мандах. Напрыклад, за БАТЭ 
гуляюць сербы Кежман і Сіміч, 
а таксама бразілец Алекс.

белаРуСь вачыМа 
фРанцуЗа

У мінскага «Дынама» цэ-
лае бразільскае зямляцтва: 
Леанарда, Ледэсма, Фурлан. 
Таксама ў складзе гулец збор-
най Габона Бруна Мбанангой 
і француз Аральен Мантаруп.

Апошні, дарэчы, адзіны 
француз, які калі-небудзь гу-
ляў у Беларусі. Да пераходу 
ў Мінск ён гуляў у камандах 

ніжэйшых ліг. «Прызнаюся, я 
ўяўляў Беларусь шэрай, сум-
най, адзначанай жахамі вай-
ны. Насамрэч Мінск цалкам 
адноўлены. Я быў здзіўлены 
вялізнымі праспектамі. Мне 
сказалі, што гэта для таго, каб 
праходзілі танкі», — піша Ман-
таруп у сваім блогу.

Ён ужо тры гады гуляе ў 
Беларусі. «Футбаліст у гэтай 
краіне зарабляе 3 тысячы ў 
месяц, больш чым 10-разо-
вае перавышэнне сярэдняга 
заробку. Яшчэ адзін прыклад 
багацця — дзяўчыны гульцоў 
з ног да галавы ў Gucci. Але 
хакеістам плацяць больш», — 
зазначае Мантаруп.

дантэ не ПРыжыўСя
Пакуль што далей за ўсіх 

пайшлі ў баскетболе — там 
майку зборнай ужо прымяраў 
амерыканец Дантэ Стыгерс. 
Усе тры матчы, у якіх ён узяў 
удзел, беларусы прайгралі.

Відаць, Дантэ палічыў, што 
кашы з такой камандай не зва-
рыш, і перастаў адгукацца на 
запрашэнні з Беларусі. Цяпер 
гуляе за грэчаскі ПАОК.

баРацьба і бокС За 
каўкаЗцаМі

У алімпійскіх відах спор-
ту таксама нярэдкія выпадкі 
завозу легіянераў: біятлон, 
фрыстайл, мастацкая гімнас-
тыка.

Зборныя па барацьбе і бок-
се часам нагадваюць каманды 
Паўночнага Каўказа.

Зрэшты, і самі беларусы 
нярэдка падаюцца на легія-
нерскія хлябы. У сённяшні ім-
клівы час цяжка ўседзець на 
месцы.

ЗМіЦер ПанКаВеЦ, 
nn.by

на легіянерскіх хлябахбразільцы, амерыканцы, 
расіяне, камерунцы 
прыязджаюць у 
беларусь, каб зарабіць.

На  легіянераў  заўсёды  моцна  разлічвалі


